
23 Mei 1 Korintiërs 13:1-7, (Teks: Gal 5:22) 

Die Heilige Gees werk vrug in jou lewe 
Die vrug van die Heilige Gees is ook goedheid, getrouheid, nederigheid 
en selfbeheersing.  

GOEDHEID dui op ruimhartigheid en vrygewigheid. God se goedheid 
trek saam in sy genade wat Hy aan ons bewys in Christus en indra in 
ons lewe deur sy Heilige Gees. Hy eis dat jy jou gesindheid en optrede 
teenoor jou naaste aan die standaard van sy wet sal voldoen. Het jy 
goeie gedagtes jeens jou naaste? Watter goeie dinge beplan jy om 
vandag aan mense te doen? Bid dat die Heilige Gees jou goeie werke 
sal laat doen. 

GETROUHEID dui op lojaliteit en stiptheid. God hou sy 
verbondsbeloftes. Kyk hoe getrou vervul Christus sy dienswerk. Jy moet 
getrou jou roeping in God se koninkryk vervul, in die klein en groot 
dinge. Hoe getrou is jy in jou huwelik, gesin, gemeente en beroep. Bid 
dat die Heilige Gees jou getrou sal maak en waak op jou wagpos. 

SAGMOEDIGHEID is om onselfsugtig en nederig te wees. Christus tree 
op as 'n nederige Dienskneg wat Homself ontledig. Jy moet onselfsugtig 
voorrang gee aan jou naaste se belange, veral in jou huwelik en 
huisgesin. Bid dat die Heilige Gees jou sal help om nie op ander mense 
te trap in 'n poging om jouself te bevoordeel nie. 

SELFBEHEERSING is om nougeset gefokus te bly op jou doelwit. God 
voer sy raad onkeerbaar deur en laat sy koninkryk kom. Jy moet 
standvastig op koers bly. Bid dat die Heilige Gees jou sal help om God 
se koninkryk en eer bo alles te soek! 

 

Sing: Skrifberyming 21:5 Dr. V. Combrink (Andeon) 

 


